
Avviz numru  38/05 DM 
 
Charles u Janet Mary konjugi Camilleri (ID 691157 M u 

ID 113583 M) 
 

Vs 
 

Victor u Natalina Ellul 
 

 
Il-Qorti, 
 
Rat l-avviz permezz ta’ liema l-atturi talbu l-kundanna tal-
konvenuti, ghall-hlas tas-somma ta’ elfejn lira Maltin 
(Lm2000) somministrati lilhom bhala self ghan-negozju, 
inoltre somma ohra li ghandha tigi likwidata, 
rapprezentanti profitt mill-istess negozju, liema somma 
baqghet ma thallsitx ghalkemm interpellati mill-atturi 
sabiex jaddivjenu ghall-hlas ta’ l-istess somma. 

Bl-ispejjez kollha nkluzi dawk ta’ l-ittra ufficjali datata 29 
ta’ Ottubru, 2004, u bl-imghax legali sal-eventwali 
pagament effettiv,  kontra l- konvenuti li gew ingunti ghas-
subizzjoni.  
 
Ghal fini ta’ kompetenza qieghed jigi dikjarat li l-ammont 
kumplessiv ma jeccediex il-hames t’elef lira Maltin 
(Lm5000). 
 
Rat illi l-konvenut ghalkemm fis-seduta ta’ l-24 ta’ Gunju, 
2005, deher il-konvenut Victor Ellul u kkontesta t-talba 
attrici, la huwa u lanqas marthu ma pprezentaw in-nota ta’ 
l-eccezzjonijiet fit-terminu lilhom koncess u kif il-konvenut 
ipprometta li jaghmel ; 
 
Ghaldaqstant wara li l-Qorti semghet bil-gurament lil 
Charles Camilleri u rat id-dokumenti minnu esebiti, issib illi 
t-talba attrici tirrizulta gustifikata u ghandha tigi 
kkonfermata. 
 
Mill-provi prodotti jirrizulta li effettivament l-attur kien 
hallas lill-konvenuti s-somma ta’ elfejn lira Maltin 
(Lm2000) liema somma kellha tigi utilizzata ghax-xiri ta’ 
‘computers’ bil-kundizzjoni illi mill-qliegh derivanti minn 
dan ix-xiri u bejgh ta’ ‘computers’ il-konvenut kellu 
jippercepixxi tnejn minn seba parti (2/7) mill-istess qliegh.  
 
L-attur wasal ghal din il-konkluzzjoni li lihu kien dovut dik 
il-parti mill-qligh ghaliex emmen li l-konvenut kien ser 
jikkontribwixxi LM5000 bhala sehemhu fin-negozju. 
Ghalhekk l-attur ikkonceda ukoll li l-merkanzija, li kellha 
tinbiegh, kienet ser tsiwa LM7000. 
 
Billi jirrizulta mill-ftehim esibit illi l-prezz ta’l-bejgh ta’l-
‘computers’ kien ser ikun ta LM7504, il-qliegh totali 
pprospettat kien ser ikun fis-somma ta’ hames mija u 
erba’ liri Maltin (Lm504). Ghalhekk il-parti mil l-qliegh li 
kien qed jippretendi illi jeppercepixxi l-attur Charles 
Camilleri stante l-investiment tieghu ta’ elfejn lira Maltin 
(Lm2000) kellha tammonta biss ghas-somma ta’ tnejn u 
sebghin lira Maltin (Lm72). 

Ghaldaqstant qieghda tillikwida il-qliegh illi kien dovut lill-
atturi stante n-negozju li kienu ghamlu mal-konvenuti fis-
somma ta’ tnejn u sebghin lira Maltin (Lm72) u 
konsegwentement qieghda tilqa’ it-talba attrici u 
tikkundanna lill-konvenuti sabiex ihallsu lill-atturi s-somma 
komplessiva ta’ elfejn u tnejn u sebghin lira Maltin 
(Lm2,072) ghar-ragunijiet kollha ndikati fl-Avviz. 
 
Inoltre tikkundanna lill-konvenuti sabiex ihallsu l-imghax 
legali fuq dan l-ammont intier b’effett mill-21 ta’ Jannar, 
2005, u tordna lill-konvenuti jhallsu l-ispejjez tal-kawza. 

